
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն 
	20.05.2024թ,

	
	N 01/34-3/10212-2024

	1. ՀՀ ֆինանսների նախարարությունը, քննարկելով «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ Նախագիծ), հայտնում է հետևյալը.
Նախագծով առաջարկվում է ՀՀ 2024 թվականի պետական բյուջեով նախատեսված ՀՀ կառավարության պահուստային ֆոնդից «1213. Տեսչական վերահսկողության ծրագիր» ծրագրի նոր «11016. Ոչ սպանդանոցային մորթի հետևաքով ստացված կենդանական ծագման հումքի տեղափոխման և ոչնչացման ծառայություններ» միջոցառման գծով հատկացնել 69,225.0 հազ. դրամ՝ պայմանավորված պետական վերահսկողության ընթացքում ոչ սպանդանոցային մորթի հետևանքով ստացված կենդանական ծագման հումքի և մթերքի տեղափոխման և ոչնչացման ծախսերի ֆինանսավորմամբ։ 
Վերոնշվածի կապակցությամբ հայտնում ենք, որ  ՀՀ կառավարության պահուստային ֆոնդը ծանրաբեռնված է առաջնահերթ և հրատապ ֆինանսավորման ենթակա ծրագրերի գծով արդեն իսկ ընդունված որոշումներով և որոշման նախագծերով, հետևաբար ՀՀ կառավարության պահուստային ֆոնդը որպես նշված նախագծի ֆինանսավորման աղբյուր դիտարկելը՝ խնդրահարույց է։ 
Միաժամանակ, նկատի ունենալով այն հանգամանքը, որ վերը նշված վերաբաշխման ներկայացումը պայմանավորված է «Սննդամթերքի անվտանգության պետական վերահսկողության մասին» օրենքում լրացում կատարելու մասին» օրենքի կիրարկմամբ, իսկ նշված օրենքի՝ նախագծի շրջանառման փուլում, համաձայն վերջինիս հիմնավորման, նախագծի ընդունումը լրացուցիչ ֆինանսական միջոցների անհրաժեշտության չէր հանգեցնելու, առաջարկում ենք Նախագծով նախատեսվող ծախսերն իրականացնել ՀՀ պետական բյուջեով ՀՀ վարչապետի աշխատակազմին նախատեսված ընդհանուր հատկացումների շրջանակներում (ՀՀ վարչապետի աշխատակազմի ընթացիկ ծախսերի գծով նախատեսված՝ 1-ին եռամսյակի 4.7 մլրդ դրամ ճշտված պլանի դիմաց փաստացի ծախսերը կազմել են 2.8 մլրդ դրամ, կամ 59.4 %): 
	Ընդունվել է ի գիտություն: 
[bookmark: _GoBack]Հայտնում ենք, որ առաջարկը լրացուցիչ քննարկվել է և ՀՀ պետական բյուջեով ՀՀ վարչապետի աշխատակազմին նախատեսված ընդհանուր հատկացումների շրջանակներում տնտեսված միջոցներ առկա չեն: Ըստ այդմ, առաջարկում ենք վերոնշյալ գումարը հատկացնել ՀՀ կառավարության պահուստային ֆոնդից: 

	2. Նախագծի 1-ին կետում անհրաժեշտ է հղում կատարել նաև ՀՀ կառավարության 2023 թվականի դեկտեմբերի 28-ի N 2323-Ն որոշման N 10 հավելվածին:
	Ընդունվել է:
Նախագծի 1-ին կետը խմբագրվել է: 



